
Pwopozisyon pou elimine kèk klas nan P.S. 156 Laurelton 
(29Q156) pou olye matènèl rive 8yèm ane lekòl la ap vin 

gen klas matènèl rive 5yèm ane apati 2013-2014 
 
I.    Deskripsyon sijè ak objektif kesyon yo pwopoze diskite a.  
 

Depatman edikasyon vil Nouyòk New York City Department of Education (“DOE”) ap 
pwopoze pou aplike “eliminasyon kèk klas” presegondè nan P.S. 156 Laurelton (29Q156, 
“P.S. 156”). P.S. 156  pou kounye a gen klas matènèl rive 8yèm ane, epi li nan bilding Q156  
epi li sou kote salklas mobil (“TCU”) Q957 nan 229-02 137 Avenue, Queens, NY 11413, nan 
Distri lekò kominote 29. Si yo apwouve pwopozisyon sa a, P.S. 156 p ap gen klas 6yèm ane 
rive 8yèm ane ankò epi li t ap pran sèlman elèv matènèl rive 5yèm ane. P.S. 156 kounye se 
sèl òganizasyon lekòl ki nan Q156. DOE pwopoze pou elimine kèk klas nan P.S. 156 akoz 
move pèfòmans li ak evalyasyon DOE ki montre lekòl la manke kapasite pou l amelyore 
rapidman l pou l satisfè bezwen elèv yo  pi byen. Nan yon enpak sou edikasyon separe 
Educational Impact Statement (“EIS”) yo te afiche 22 janvye 2013,  DOE pwopoze pou 
ouvri yon nouvo lekòl presegondè, 29Q289, epi mete l nan bilding Q156. Ou ka jwenn 
pwopozisyon sa a nan: 
http://schools.nyc.gov/AboutUs/leadership/PEP/publicnotice/2012-
2013/Mar202013Proposals.htm. 
 
Avi amande sa a founi yon nouvo dat pou PEP la vote sou pwopozisyon sa a.  Yo pral vote 
sou pwopozisyon sa a nan reyinyon PEP la a fè 20 mas 2013 la. Detay sou nouvo dat 
reyinyon PEP la ak sou kote reyinyon ap fèt nan seksyon VI pi ba a. 

 
Si yo apwouve pwopozisyon sa a, P.S. 156 p ap pran elèv nan klas 6yèm ane ankò apre fen 
ane akademik 2012-2013 la, li p ap gen klas 7yèm ane ankò apre ane akademik 2013-2014 la, 
epi li p ap gen klas 8yèm ane ankò apre ane akademik  2014-2015 la. An 2015-2016 ak apre, 
l ap kontinye gen klas matènèl rive 5yèm ane. DOE ap toujou kontinye sèvi elèv klas sizyèm 
rive 8yèm ane kounye a nan wout yo pou fini lekòl presegondè pandan yo toujou nan P.S. 
156. Y ap sipòte elèv ki nan 8yèm ane kounye  ak elèv ki pral nan 8yèm ane nan P.S. 156 
atravè pwosesis admisyon lekòl segondè lè y ap aplike nan yon lekòl segondè. Nan ka kote 
elèv pa ta satisfè kondisyon pou yo pase disi jen 2015 epi yo ta oblije double yon klas ke P.S. 
156 pa genyen ankò  , y ap voye yo nan 29Q289. 
 
P.S. 156 se yon lekòl primè ki pou yon sektè ki pran kounye elèv klas matènèl rive  5yèm ane 
nan zòn ki pou sektè li a. Li gen klas 6yèm rive 8yèm ane tou epi li bay elèv 5yèm ane k ap 

kontinye nan lekòl la priyorite pou admisyon. Yo detèmine sektè zòn lekòl yon elèv dapre 
adrès kay li. Si yo apwouve pwopozisyon sa a epi P.S. 156 pa gen klas presegondè yo ankò, 
P.S. 156 ap kontinye aksepte elèv klas matènèl rive 5yèm ane nan zòn li. Tout elèv P.S. ki 
nan 5yèm ane kounye ap ale nan lekòl presegondè ki pou sektè zòn lekòl yo an 2013-2014 
kòm elèv 6yèm ane, oswa aplike nan youn nan  lekòl presegondè ki sèvi distri a, tout 
borough a, oswa tout Vil la. Kòm yon opsyon anplis, elèv ki nan klas 5yèm ane nan P.S. 156 
kounyea ap gen priyorite pou yo enskri nan nouvo lekòl 29Q289 nan bilding Q156 la pou ane 
akademik 2013-2014 la sèlman, si yo apwouve pwopozisyon pou ouvri lekòl sa a. 

 
Nan yon pwopozisyon apa yo dekri nan yon lòt EIS, DOE pwopoze pou ouvri yon nouvo 
lekòl presegondè, 29Q289, ak yo "mete l ansanm ak lòt lekòl" nan bilding Q156 an septanm 
2013. Ou ka jwenn pwopozisyon an nan: 
http://schools.nyc.gov/AboutUs/leadership/PEP/publicnotice/2012-
2013/Mar202013Proposals.htm. Si yo apwouve pwopozisyon pou mete 29Q289 ansanm 
ak lòt lekòl nan Q156, l ap vin yon nouvo opsyon lekòl presegondè pou fanmi Distri 29 epi li 
t ap ranplase plas lekòl ki pèdi nan eliminasyon  klas presegondè nan P.S. 156. Nouvo lekòl 
la t ap ouvri avèk klas 6yèm ane pou ane akademik 2013-2014 la, epi li t ap ajoute yon nivo 
klas chak ane jiskaske li vin gen tout klas li nan ane akademik 2015-2016 soti klas 6yèm ane 
rive 8yèm ane.  

Rezon ki dèyè Pwosesis lè DOE ap Pran Desizyon  

Yo idantifye lekòl yo ka fè entèvasyon kont yo pou nenpòt nan twa rezon sa yo: (1) yo pran 
vye nòt nan Rapò Pwogrè anyèl yo; (2) yo pran vye nòt nan Evalyasyon Kallite ki pi resan 
an; oswa (3) Depatman Edikasyon Eta Nouyòk New York State Education Department 
(“SED”) idantifye yo kòm Lekòl Priyirite, ke SED defini kòm 5% dènye lekòl ki anba nèt yo 
nan eta a. An out 2012, SED idantifye Lekòl Priyorite atravè eta a pami yo 122 nan Vil 
Nouyòk. Yo idantifye lekòl primè ak lekòl presegondè kòm Priyorite dapre pèfòmans lekòl 
la nan egzamen leta yo. Espesyalman anba estrikti responsabilite DOE a, tout lekòl ki fè nòt 
D, F oswa yon nòt C twa fwa youn dèyè lòt oswa yon nòt ki pi piti nan Rapò Pwogrè anyèl 
yo,  ak tout lekòl yo evalye kòm Medyòk (Underdeveloped) nan Evalyasyon Kalite yo antre 
nan kategori pou jwenn sipò entansif oswa entèvansyon, ladan posiblite pou yo fèmen lekòl 
la ofiamezi oswa elimine kèk klas ladan. DOE pibliye Rapò Pwogrè chak otòn epi li evalye 
lekòl yo sou yon echèl A rive F dapre pwogrè elèv, pèfòmans elèv, anviwònman lekòl la, 
ak sa ki fèk parèt nan Rapò Pwogrè lekòl segondè 2012-2013 la, Preparasyon pou Kolèj ak 
Karyè. Pandan Quality Review yo, edikatè ki gen eksperyans vizite lekòl pandan plizyè jou, 
pou obsève salklas ak pale ak elèv , estaf ak fanmi yo. Yo evalye lekòl yo nan echèl kat 
pwen sa a: Medyòk “Underdeveloped” (pi pitit pwen posib la), Pasab “Developing,” 
Konpetan “Proficient,” ak Ekselan “Well Developed” (pi gwo pwen posib la). 
 
P.S. 156 pran yon nòt D an total nan Rapò Pwogrè 2011-2012 li a. Nan ni Rapò Pwogrè 
2010-2011ak ni Rapò Pwogrè 2009-2010, P.S. 156 te resevwa yon nòt C an total. 

Pou sa, DOE te kòmanse yon evalyasyon global P.S. 156, pou wè ki sipò entansif ak 
entèvansyon ki t ap pi bon pou elèv yo ak  kominote P.S. 156 la. Pandan evalyasyon sa a, 
DOE gade istwa pèfòmans lekòl la epi egzije lekòl la ba l done, pale avèk sipèentandan ak lòt 
edikatè ki gen eksperyans ki te travay  avèk lekòl la epi rasanble opinyon kominote a.  

Apre DOE fin fè evalyasyon sa a, yo kwè ke elimine kèk klas ap pi bon pou elèv yo ak 
kominote a. Elimine klas presegondè yo nan P.S. 156 ap pèmèt lekòl la kapab konsantre plis 
sou sèvis l ap bay elèv matènèl rive 5yèm ane yo. Eliminasyon klas yo ap pèmèt tou pou yo 
ouvri yon nouvo lekòl opsyon nan bilding Q156, ke DOE kwè ap kapab sèvi elèv presegondè 
k ap vini yo ak kominote distri 29 pi byen. 

 
II.    Enfòmasyon sou kote ou ka jwenn tout tèks pwen yo pwopoze a annantye. 
  
Ou ka jwenn Deklarasyon Enpak sou Edikasyon an Educational Impact Statement (EIS) sou sit 
wèb DOE a: http://schools.nyc.gov/AboutUs/leadership/PEP/publicnotice/2012-
2013/Mar202013Proposals.htm. 
 
Kopi EIS la disponib tou nan biwo prensipal  P.S. 156 Laurelton. 
 
III.  Fason pou soumèt kòmantè piblik  
 
Ou ka voye kòmantè alekri nan D29Proposals@schools.nyc.gov. 
 
Ou ka telefone pou fè kòmantè nan 212-374-7621. 
 
 IV.   Non, biwo, adrès, imèl ak nimewo telefòn reprezantan  distri vil la, ki gen konesans 
sou kesyon nou gen pou konsidere a, ki ka bay enfòmasyon konsènan kesyon an. 
 
Non :   Jillian Roland 
Biwo :   Division of Portfolio Planning 
Adrès:  52 Chambers Street, New York, NY  10007 
Imèl :    D29Proposals@schools.nyc.gov  
Telefòn:  212-374-7621 
 
V. Dat, lè ak kote y ap fè reyinyon piblik pou pwopozisyon sa a.     
 
28 fevriye 2013 a 6:00 p.m. 
229-02 137 Avenue 
Queens, NY 11413 
 
Ou ta dwe poze kesyon konsènan pwopozisyon an jan yo endike nan seksyon IV pi wo a. 
 
VI.    Dat, lè ak kote reyinyon PEP a ap fèt pou Komite a vote sou kesyon yo pwopoze 
konsidere a. 
 
20 mas 2013 a 6:00 p.m. 
 
Brooklyn Technical High School 
29 Fort Greene Pl 
Brooklyn, NY 11217 
 


